
5 oktyabr 2021-ci il, çərşənbə axşamı6
Bərdə Peşə Liseyinin açılışı olub

(əvvəli 5-ci səhifədə)

Son dövrlər paytaxt Bakı ilə 
yanaşı, bölgələrdə də yeni peşə 
təhsili müəssisələri qurulur. Yeni 
istifadəyə verilən Bərdə Peşə Liseyi 
də bu istiqamətdə həyata keçirilən 
layihələrdən biridir. 

Xüsusi qeyd olunmalıdır ki, ölkə iq-
tisadiyyatının inkişafı, yeni iş yerlərinin 
açılması peşə təhsili sahəsində 
hazırlanan kadrlara ehtiyacı artırır. Bu 

istiqamətdə özəl sektorla təhsil sahəsi 
arasında mövcud mexanizmlərin 
tətbiqinin gücləndirilməsi də əsas 
vəzifələrdən biridir. Bu sahədə həyata 
keçirilən tədbirlər gənclərin müvafiq 
peşələrə yiyələnərək məşğulluğunun 
təmin olunmasına, eləcə də müəssisə 
və təşkilatların ixtisaslı kadrlarla 
təminatına müsbət təsir göstərir.

AZƏRTAC

Prezident İlham Əliyev  
Cəbrayıl rayonunda səfərdə olub

Azərbaycan Respublikasının Prezidenti İlham Əliyev oktyabrın 
4-də Cəbrayıl rayonunda səfərdə olub. Dövlətimizin başçısı 
Cəbrayılda “KamAZ” ASC ilə “Gəncə Avtomobil Zavodu” İstehsalat 
Birliyinin birgə servis mərkəzinin təməlini qoyub.

Prezident İlham Əliyev Şərqi 
Zəngəzur iqtisadi rayonunda yara-
dılacaq “Araz Vadisi İqtisadi Zonası” 
Sənaye Parkının təməlini qoyub. 

Dövlətimizin başçısı 110/35/10 
kV-luq “Cəbrayıl” yarımstansiyasının 

açılışında iştirak edib.
Prezident İlham Əliyev Cəbrayılda 

Dövlət Sərhəd Xidmətinin hərbi hissə 
kompleksinin açılışında iştirak edib. 

Dövlətimizin başçısı Cəbrayıl rayon 
Mərkəzi Xəstəxanasının, məktəb binası-

nın və Cəbrayıl şəhərində ilk çoxmənzilli 
yaşayış məhəlləsinin təməllərini qoyub. 

Sonra Prezident İlham Əliyev 
Cəbrayıl ictimaiyyətinin nümayəndələri 
ilə görüşüb.

Dövlətimizin başçısı Cəbrayıl Memo-
rial Kompleksinin və Cəbrayıl şəhərinin 
bərpasının təməl daşını qoyub. 

Səfərdən geniş hesabat qəzetin 
növbəti nömrəsində dərc ediləcək. 

AZƏRTAC

Nazir Ceyhun Bayramov Qoşulmama Hərəkatının 
Gənclər Şəbəkəsinin təsis iclasında çıxış edib

Ceyhun Bayramov çıxışında Qo-
şulmama Hərəkatının 60 illik yubile-
yini qeyd etdiyimiz bu əlamətdar ildə 
qurumun sədri olan Azərbaycanın 
təşəbbüsü ilə Gənclər Şəbəkəsinin təsis 
edilməsinin tarixi bir hadisə olduğunu 
bildirib və Hərəkata üzv dövlətlərin 
Gənclər Şəbəkənin fəaliyyətinə böyük 
ümidlər bəslədiklərini qeyd edib. 

 Nazir diqqətə çatdırıb ki, Gənclər 
Şəbəkənin təsis edilməsi hələ Qoşul-
mama Hərəkatının Bakı Zirvə Görü-
şü zamanı Hərəkata üzv dövlətlərin 
dövlət və hökumət başçıları tərəfindən 
qərara alınıb. Onun sözlərinə görə, 
məhz bu Şəbəkə vasitəsilə quruma üzv 
dövlətlərin gəncləri öz davamlı inkişaf-
larının təmin edilməsi istiqamətində 
qarşılaşdıqları çətinliklər və həmin 
çətinliklərin vətəndaşları olduqları 
ölkələrin hökumətləri tərəfindən birgə 
şəkildə necə həll edilə biləcəyi barədə 
fikir mübadiləsi aparmaq imkanı əldə 
edəcəklər. 

 Azərbaycan Respublikası Prezi-
dentinin Qoşulmama Hərəkatının sədri 
qismində irəli sürdüyü təşəbbüslər 

əsasında COVID-19 pandemiyasına 
qarşı mübarizə sahəsində Hərəkata 
üzv dövlətlərin nümunəvi həmrəylik 
nümayiş etdirdiyini bildirən xarici İşlər 
naziri, Gənclər Şəbəkəsinin fəaliyyətinin 
bu həmrəyliyə əlavə töhfə verəcəyini 
vurğulayıb. 

 Çıxışının sonunda 2021-ci il 
 oktyabrın 11-12-də Belqrad şəhərində 
keçiriləcək Qoşulmama Hərəkatının 
60-cı ildönümünə həsr olunmuş 
yüksək səviyyəli yubiley tədbirindən 
bəhs edən Ceyhun Bayramov həmin 
tədbirdə iştirak edəcək Hərəkata üzv 
dövlətlərin yüksək səviyyəli hökumət 
rəsmilərinə təqdim olunması üçün 
Gənclər Şəbəkəsinin üzvlərini Hərəkatın 
gələcəyinə dair tövsiyələr hazırlamağa 
dəvət edib.

 Gənclər Şəbəkəsinin təsis  iclası 2 
gün davam edəcək və iclas müddətində 
iştirakçı gənclər Şəbəkənin gələcək 
idarəçiliyi və həyata keçiriləcək 
tədbirlərə dair fikir mübadiləsi apararaq 
müvafiq qərarlar qəbul edəcəklər.

 Qeyd edək ki, bu il 60-cı ildönümü  
qeyd edən Qoşulmama Hərəkatının 
Gənclər Şəbəkəsinin məhz Azərbay-
canın Hərəkata sədrlik etdiyi dövrə 
təsadüf etməsi üzv dövlətlər tərəfindən 
ölkəmizin bu mötəbər quruma ən 
böyük tarixi töhfələrindən biri hesab 
olunur. Azərbaycan Respublikasının 
Qoşulmama Hərəkatını sədrliyi başa 
çatana qədər Şəbəkəyə rəhbərliyi 
Azərbaycanın nümayəndəsi həyata 
keçirəcəkdir.

“Qars Müqaviləsinin 100-cü ildönümündə  
Cənubi Qafqazda geosiyasi vəziyyət” adlı konfrans keçirilib

Beynəlxalq Münasibətlərin Təhlili Mərkəzinin 
təşkilatçılığı ilə Bakıda “Qars Müqaviləsinin 100-cü 
ildönümündə Cənubi Qafqazda geosiyasi vəziyyət” adlı 
konfrans keçirilib. 

BMTM-dən verilən məlumatda 
bildirilir ki, konfransda açılış nitqi 
ilə çıxış edən mərkəzin İdarə 
Heyətinin sədri Fərid Şəfiyev 
bildirib ki, Qars müqaviləsi tək tarixi 
nöqteyi-nəzərdən deyil, bu günün 
reallıqları baxımından da hələ də 
qüvvədə olan, böyük əhəmiyyətə 
malik bir sənəddir. Fərid Şəfiyev 

dəfələrlə imzaladığı sənədlərdən 
sonradan imtina edən Ermənistanın 
44 günlük müharibənin yekununda 
imzalanmış 10 noyabr bəyanatını da 
başqa şəkildə yozmaq istədiyini dilə 
gətirib: “Ermənistan öhdəlik sözünü 
qeyri-ciddi qəbul edir. Ermənistan 10 
noyabr Bəyanatının 9-cu bəndindəki 
Zəngəzur dəhlizinin açılması ilə 

bağlı məsələni başqa istiqamətə 
yozmaq istəyirlər. Onlar üçün 
öhdəlik deyilən bir anlayış yoxdur”.

Daha sonra çıxış edən Türkiyə 
Prezident Administrasiyasının Xarici 
Siyasət və Təhlükəsizlik Komitəsinin 
üzvü, Türkiyə-Azərbaycan Dost-
luq, Əməkdaşlıq və Həmrəylik 
Vəqfinin sədri Aygün Attar bildirib ki, 
Qars müqaviləsinin əsas maddəsi 
ondan ibarətdir ki, Ermənistan 
bölgədəki ölkələrə qarşı ərazi iddi-
alarından tamamilə əl çəkir. Onun 
sözlərinə görə, sənəd sübut edir ki, 
Ermənistan o zaman da Türkiyəyə, 

Gürcüstana və Azərbaycana 
qarşı torpaq iddialarında olub. “Bu 
müqavilə Azərbaycanla Türkiyəni 
Ermənistana qarşı güclü edən 
bir sənəddir. Qars müqaviləsinin 
imzalanması Şuşa bəyannaməsinin 
və Azərbaycan, Türkiyə, Pakistan 
parlament sədrlərinin imzaladığı 
Bakı bəyannaməsinin imzalanması 
üçün hüquqi zəmin yaradıb”.

Aygün Attar qeyd edib ki, Şuşa 
bəyannaməsi Türkiyə -Azərbaycan 
münasibətləri üçün siyasi, iqtisadi, 
hərbi anlamda vacib sənəddir və 
münasibətlərin yeni mərhələyə 

qədəm qoyması deməkdir. Onun 
sözlərinə görə, bəyannamə im-
zalanan zaman hər iki ölkə prezi-
denti çıxışlarında dəfələrlə Qars 
müqaviləsinə istinad ediblər.

Daha sonra tədbir panel 
müzakirələri ilə davam etdirilib. 
Türkiyəli və azərbaycanlı ekspertlər 
Milli Məclisin deputatı Musa Qasım-
lı, Türkiyə Diplomatiya Vəqfinin Di-
rektoru Oğuzhan Bilgin, Bakı Dövlət 
Universitetinin müəllimi Nəsiman 
Yaqublu, BMTM şöbə müdiri Cavid 
Vəliyev, Girəsun Universitetinin 
müəllimi Yalçın Sarıkaya, QAFSAM 

İdarə Heyətinin sədri Araz Aslanlı və 
BDU-nun müəllimi Mətin Məmmədli 
Qars müqaviləsinin imzalandığı 
tarixi şəraitdən, əhəmiyyətindən 

və bu gün vacib, strateji sənədə 
çevrilməsindən danışıblar. 

 “Xalq qəzeti” 

Qoşulmama Hərəkatının Gənclər 
Şəbəkəsinin təsis iclası 
 keçirilir. Tədbirdə Hərəkata üzv 

dövlətlərin gənclər təşkilatlarını təmsil 
edən 100-dən çox gənc iştirak edir. 
 İclasın açılışında Xarici İşlər  naziri 
Ceyhun Bayramov çıxış edib. Bu 
barədə AZƏRTAC-a Xarici İşlər Nazirli-
yinin mətbuat xidmətindən bildirilib. 

